
Vendim i Këshillit të Mediave të Shkruara të Kosovës ndaj 

ankesës së Venom të përfaqësuar nga Avokat Granit Hadërgjonaj 

kundër Sinjali.com 

 

Këshilli i Mediave të Shkruara të Kosovës në mbledhjen e tij 

të mbajtur më 17 janar 2023, shqyrtoi ankesën e dërguar nga 

Venom të përfaqësuar nga Avokat Granit Hadërgjonaj kundër 

Sinjali.com lidhur me publikimin e shkrimit me titull „Rrahje 

në diskotekën ‘Venom’, dyshohet se është përfshirë një 

pjesëtar i FSK-së” , dhe mori këtë 

- Ankesa miratohet. 

 

 

 

 

 

 



 

 

                      

                      A R S Y E T I M I 

 

 

 

Media ka publikuar një lajm me titull “Rrahje në diskotekën 

‘Venom’, dyshohet se është përfshirë një pjesëtar i FSK-së”, 

me pretendimin se artikulli bie në kundërshtim me kapitujt II 

(raportimi i së vërtetës) dhe IV (e drejta për t’u përgjigjur) 

të Kodit të Mediave.  

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

afatshme. 

  

Pas leximit të ankesës, KMShK gjen se ankesa është e bazuar. 

Pra, miratohet. 

  

KMShK pas leximit të ankesës dhe shkrimit të publikuar nga 

media, gjen se artikulli është publikuar në kundërshtim me 

Kodin e Mediave, përkatësisht raportimin e së vërtetës. 

Shkrimi ofron një konstatim, për të cilin media nuk ofron 

asnjë fakt apo provë. Të konstatohet se në një vend ka pasur 

përleshje e incidente pa e mbështetur në fakte apo prova, 

është raportim i pavërtetë. Andaj, në lidhje me pikën e parë, 

KMShK e gjen si të bazuar ankesën. 

 

Në lidhje me pikën e dytë apo mosdhënien e mundësisë për të 

dhënë deklaratë ankuesi, KMShK vëren se media nuk e ka 

plotësuar këtë kërkesë të Kodit të Mediave, pasi që askund në 

shkrim nuk tregohen përpjekjet e medias për ta siguruar 

mendimin apo opinionin e palës tjetër. Andaj edhe në lidhje 

me pikën që ka të bëjë me të drejtën për t’u përgjigjur, KMShK 

e gjen të bazuar ankesën.  

 

 

 

Andaj, KMShK vendos që ankesa të miratohet. 

 

 

 

 

Këshilli i Mediave të Shkruara të Kosovës 


